
ОЛАНПАС
Коми Республикаса медицина организацияясын торъя медицина да мукӧд уджалысьлы социальнӧя отсалан мераяс йылысь
Примитӧма Коми Республикаса
Каналан Сӧветӧн   
                                          2020 вося ӧшым тӧлысь 17 лунӧ
Тайӧ Оланпасыс «Россия Федерацияын гражданалысь дзоньвидзалун видзан подувъяс йылысь» Федеральнӧй оланпаслӧн 72 статьяса 2 юкӧн, «Россия Федерацияса субъектъяслӧн оланпас пыртысь (бӧрйӧм) да олӧмӧ пӧртысь канму власьт органъяс котыртан ӧтувъя принципъяс йылысь» Федеральнӧй оланпаслӧн 263-1 статьяса коймӧд юкӧн серти урчитӧ Коми Республикаса медицина организацияясын медицина уджалысьяслы социальнӧя отсалан мераяс да мукӧд уджалысьлы социальнӧя отсалан содтӧд мераяс сетӧм серти инӧда да котыртан подувъяс.
1 статья. Коми Республикаса медицина организацияясын медицина уджалысьяслы, кодъяс сетӧны внебольничнӧй пневмония, выль коронавирус инфекция (COVID-19) диагностируйтӧм да бурдӧдӧм серти медицина отсӧг, контактируйтӧны внебольничнӧй пневмония да (либӧ) выль коронавирус инфекция (COVID-19) эрдӧдӧм диагноза пациентъяскӧд, сетӧны содтӧд мынтӧмъясӧн социальнӧя отсалан мераяс Коми Республикаса Веськӧдлан котырӧн урчитӧм пӧрадокын, мындаясын да условиеяс вылын.
2 статья. Коми Республикаса медицина организацияясын медицина уджалысьяслы, тайӧ Оланпаслӧн 1 статьяын индӧм медицина уджалысьяс кындзи, кодъяс участвуйтӧны внебольничнӧй пневмония, выль коронавирус инфекция (COVID-19) диагностируйтӧм да бурдӧдӧм серти медицина отсӧг сетӧмын (могмӧдӧны сійӧс сетӧмсӧ), контактируйтӧны внебольничнӧй пневмония да (либӧ) выль коронавирус инфекция (COVID‑19) эрдӧдӧм диагноза пациентъяскӧд, сетӧны содтӧд мынтӧмъясӧн социальнӧя отсалан содтӧд мераяс Коми Республикаса Веськӧдлан котырӧн урчитӧм пӧрадокын, мындаясын да условиеяс вылын.
3 статья. «Канмусянь социальнӧй отсӧг сетӧм йылысь» Федеральнӧй оланпас серти Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органъяс да налӧн веськӧдлӧм улӧ пырысь организацияяс, кодъяс сетӧны тайӧ Оланпасӧн урчитӧм социальнӧя отсалан мераяс:
1) асланыс юӧртан ресурсъясын йӧзӧдӧны сетан социальнӧя отсалан мераяс йылысь юӧр, медым сэсся сетны сійӧс Социальнӧя могмӧдан ӧтувъя канму юӧртан системаӧ Россия Федерацияса Веськӧдлан котырӧн урчитӧм пӧрадокын да тэчасын;
2) збыльмӧдӧны Социальнӧя могмӧдан ӧтувъя канму юӧртан системаӧ сетан социальнӧя отсалан мераяс йылысь юӧр сетысьяслысь мукӧд удж.
4 статья. Тайӧ Оланпас збыльмӧдӧмсӧ сьӧмӧн могмӧдӧны Коми Республикаса республиканскӧй сьӧмкудйын лӧсялана финансӧвӧй во вылӧ урчитӧм сьӧм тшӧт весьтӧ.
5 статья. Тайӧ Оланпасыс вынсялӧ сійӧс официальнӧя публикуйтӧм бӧрын дас лун кольӧм мысти да паськалӧ 2020 вося вӧльгым тӧлысь 1 лунсянь артмӧм инӧда йитӧдъяс вылӧ.
Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ.
Коми Республикаса Юралысь 

